
A igrexa parroquial de San Breixo de Lamas (A Estrada, Ponte-
vedra) custodia unha preciosa imaxe da Virxe Peregrina. Cofiecida
polos especialistas nesta particular advocacién mariana desde hai
Xa moitos anos', a sda existencia popularizouse a través dos medios
de comunicacién debido 4 polémica que se suscitou entre os veci-
fios da parroquia a rafz da peticién do seu préstamo temporal para
incorporala 4 exposicién que con motivo da celebracién en 2004
dun Ano Santo Composteldn preparaba o Museo de Pontevedra
sobre a Virxe Peregrina’.

A disparidade de opiniéns existentes na parroquia sobre a con-
veniencia ou non da stia cesién impediu que esta fermosa imaxe figu-
rase inicialmente na mostra. Por iso, ainda que se cita repetidamen-

te, non se reproduce no catdlogo que se editou como complemento

1 Menciénaa xa A. GARCIA ALEN no seu artigo “Origen y extension del culto a la Virgen
Peregrina”, E/ Museo de Pontevedra, XIV, (1960), paxs. 59-65, en particular pax. 61. Citaa
de novo en “La extensién del culto a la divina Peregrina”, en La Virgen Peregrina, 242
Exposicion, Instituto Padre Sarmiento de Estudios Gallegos, Santiago de Compostela,
xullo de 1971, péxs. 9-19, en concreto pax. 17.

2 Titulouse A Virxe Peregrina. Iconografia e culto. Puido contemplarse no Edificio
“Sarmiento” do Museo entre o 28 de outubro e 0 9 de xaneiro de 2005. Foi patrocinada
pola Sociedade Anénima de Xestién do Plan Xacobeo, que a incluiu na programacién
xeral de actividades do Xacobeo 2004.

Fig. 1: Virxe Peregrina de San Breixo de Fig. 2: Virxe Peregrina de San Breixo de

Lamas antes da restauracion Lamas despois da restauracion
(Foto S. Briones, Museo de Pontevedra). (Foto S. Briones, Museo de Pontevedra).

do evento’. Incorporouse a el con posterioridade 4 sta inauguracion,
acaecida o 28 de outubro, exhibindose trala sta axeitada restaura-
cién no taller do Museo de Pontevedra®. Esta intervencion, escru-
pulosamente respectuosa coa stia materialidade’, serviu para realzar
a stia incuestionable categorfa artistica® (Fig. 1 e 2).

A Virxe, dunha gran esvelteza e tallada en madeira, estd rica-

mente dourada, estofada e policromada. Represéntase, como corres-

3 X.C.VALLE PEREZ (Coord. xeral), A Virxe Peregrina. Iconografia e culto, A Coruia, 2004,
Confréntense, por exemplo, as paxs. 29, nota 4, 150, 156 e 157.

4  Encargouse dese labor D2. Sonia Briones, restauradora da entidade.

5 Insistiase xa neste coidado, reiteradamente, no informe previo a actuacion sobre a escul-
tura. Os pasos que neste delicado proceso se seguiron seran recollidos nun artigo, da
autoria da responsable da operacion, a citada Sonia Briones, que se publicara proxima-
mente na Revista do Museo de Pontevedra.

6 A comparacion do aspecto da Virxe trala restauracion co que ofrecia antes da interven-
cién invita a pedir que, por parte da comunidade parroquial que a custodia, se adopten
as medidas precisas para a sUa axeitada conservacion.

Fig. 3: Juan Bernabé Palomino (1692- Fig. 4: Juan Minguet (1737- ? ). Virxe
1777). Virxe Peregrina de Sahagtn, 1743. Peregrina, 1779. Gravado calcografico
Gravado calcogréfico iluminado baixo (Museo de Pontevedra).

vidro (Museo de Pontevedra).

ponde 4 stia advocacién, de pé, dispofiéndose sobre unha peana. Vis-
te atuendo de peregrina, con escravifia decorada con cunchas e bor-
doncifios, e escarcela con cabaza suxeita 4 dereita, sinalando un gran
lazo o remate frontal do axustado corpifio. Sostén un bordén coa sia
man dereita. O Neno, de poderosa anatomia, senta no seu brazo
esquerdo. Agdrrase ¢ seu tocado coa man dereita, mostrando na
oposta unha pequena cabaza. O rostro da Virxe, enmarcado pola
melena recollida, exhibe unhas facciéns moi coidadas. Os seus ollos
son de cristal. Un sombreiro cobre a sta cabeza. Tédalas stas vesti-
mentas, dun nada infrecuente, para a advocacién, aspecto cortesa-
no, estdn fina e minuciosamente ornadas, con estrelas o manto, con
motivos vexetais as restantes.

A imaxe que acabo de describir, de gran exquisitez formal, axus-
tase en todolos seus trazos bésicos e atributos definitorios a un dos

tipos mais habituais nas representacions da Virxe como Peregrina: o

popularizado polo gravado da
Virxe de Sahagin (Terra de
Campos, Leén) realizado por
Juan Bernabé Palomino en
1743 (Fig. 3)7, do que deriva
o executado para o santuario

homénimo pontevedrés en

1779 polo seu discipulo Juan

Fig. 5: Santuario da Virxe Peregrina, Pontevedra Minguet (Fig. 4)%. A difusién

(Foto Miguel Vidal). que en torno a este ultimo

ano alcanzara xa o culto 4
Virxe Peregrina en Galicia, sen dibida como consecuencia da pega-
da que 6 respecto estaba exercendo o seu asentamento, a stia plena
consolidacién en Pontevedra, onde daquela xa se emprenderan as
obras do seu definitivo santuario (Fig. 5)°, ofrécese como o marco
axeitado para datar a obra de Lamas, polo momento de autor desco-
fiecido, se ben non hai ddbida, 4 vista das stas particularidades esti-
listicas (canon alongado, delicadeza das facciéns, policromia, con
presencia moi destacada do fulgor dos ouros), de que debe ser algtin
artifice do niicleo composteldn moi préximo a José Gambino, o gran
escultor rococ que por encargo do Arcebispo Rajoy, gran promotor

do culto 4 Virxe Peregrina'®, tallou en 1772 unha imaxe desa advo-

7 Véxase, en Ultima instancia, X. C. VALLE PEREZ (Coord. xeral), A Virxe Peregrina.
Iconografia e culto, cit., paxs. 56 e 401, n° 2.

8 Confrontese, en tltimo termo, N. FRAGUAS FERNANDEZ, “As estampas adicadas 4 Virxe
Peregrina, con especial atencién & advocacion pontevedresa”, en X. C. VALLE PEREZ
(Coord. xeral), A Virxe Peregrina. Iconografia e culto, cit., paxs. 263-301, en particular
paxs. 272-275.

9 Sobre el, finalmente, véxase M. A. TILVE JAR, “O Santuario da Nosa Sefora do Refuxio
a Divina Peregrina de Pontevedra”, en X. C. VALLE PEREZ (Coord. xeral), A Virxe
Peregrina. Iconografia e culto, cit., paxs. 197-262.

10 Da stia devocion, xunto 6 dato que a continuacion, no texto, se recolle, da idea o feito de
que se lle dedique a edicién da novena & Virxe Peregrina impresa por Pedro Frayz, en
Santiago, antes de 1767. Toma como modelo a tirada en Valladolid en 1760 en loor da
Virxe venerada no Colexio de Sahagun, a primeira que se lle consagra en termos abso-
lutos. A santiaguesa, pois, dedicada tamén & Virxe leonesa, seria a segunda da secuen-
cia. Sobre estas novenas, con precisiéns de gran interese, confrontese en particular

cacion, lamentablemente perdida, para un altar existente na capela
do Palacio Arcebispal de Santiago'.

A. BARBAZAN IGLESIAS “Novenas e “demais suplido” de devocién impreso para a
Confraria de “A Nosa Senora do Refuxio a Divina Peregrina” da cidade de Pontevedra”, en
X. C. VALLE PEREZ (Coord. xeral), A Virxe Peregrina. Iconografia e culto, cit., paxs. 303-
350, en especial paxs. 314-327.

11 A.LOPEZ FERREIRO, Historia de la Santa A. M. lglesia de Santiago de Compostela, Tomo

X, Santiago, 1908, paxs. 187-188 e 253; J. COUSELO BOUZAS, Galicia Artistica en el siglo
XVIIl'y primer tercio del XIX, Santiago, 1933, pax. 364; A. GARCIA ALEN, “La extension
del culto a la Divina Peregrina”, cit., paxs. 12-14; X. FUENTES ALENDE, “O culto & Virxe
Peregrina en Galicia”, en X. C. VALLE PEREZ (Coord. xeral), A Virxe Peregrina. lconografia
e culto, cit., paxs. 135-180, en particular pax. 138.
Non moi distante formal e, polo tanto, cronoloxicamente da Virxe de Lamas, ainda que
con coroa, tal como advertiu xa A. GARCIA ALEN, “La extension del culto a la Virgen
Peregrina”, cit., pax. 17, é a Virxe que no seu dia definiu . J. SANCHEZ CANTON como
“la Peregrina maés bella”, subhastada en Paris en 1925 e hoxe en paradeiro descofiecido,
datada por el, erroneamente, no século XVII. Véxase “La Peregrina maés bella”, £/ Museo
de Pontevedra, VI, (1952), paxs. 69-71.

